
E. Gloor u. seine Tochter Therese in der Fa. Ed. EichenbergerSöhne

«Auch meine Frau hat früher hier gerne gearbeitet.
Ich hoffe, dass meine Tochter eine ebenso tüchtige
Arbeiterin wird. Fröhlich sind wir alle in der Familie.

Mir gefällt es hier, weil wir recht verdienen und
ein gutes Arbeitsverhältnis haben.»

ft Peinig

I khann aifach nitt varschtoo, warum
ma in dar Schwizz aso gäära fäschta

tuat. Bruuchsch an Uuhuufa Gäld, khusch

am Oobat nitt in Khlappa und am
andara Taag häsch ersch no a tumma
Grind. Abar gfäschtat muaß si

I khönnti no viil varzella vum Fäschta
und gääga z Fäschta, abar i hann gwüß
khai Zitt mee. I hauas ans Fäscht vu
üüsarar Khantoonsschual. Hundartfuff-
zig Joor Khantoonsschual Khuur! Das
muaß waggar gfiirat wärda. Hanni mi
Taag und Läptig Dia ehemooliga Blau-
Khäpplar khömmand vu übaraal häära:

usam Püntnarland, usam Untarland,
usam Ussland und sihhar au no vo Zürri

Khur isch in da nöchschta Taaga
platzat volla. Khasch sihhar khai Schritt
tua, ooni an Ehemooliga zträffa. Am
Obartoor rüafsch: Luag, mii Peetsch

Häsch au vu Seewisch apar mööga! In
dar Schtorchagaß: Allegra, Tschatriina!
Was mahhand diini Goofa? Im Süaßa
Winkhai hinna: Mario, was mainsch,
wemmar ains go züüha? In dar Kha-
sernaschtrooß salutiarsch am beschta,

wenn dar Majoor Claudio gsächsch. Ufam

Poschtplatz lupfsch dar Huat und
saisch: Grüatzi Härr Profässar, i bin dä

gsii, wo hintar dar Santluzzi-Khircha
immar graucht hätt in dar Pausa. (Ufam
Poschtplatz ischma als Khantoonsschüa-
lar immar go schpanna. Pitti au, iar wüs-
sand nitt was schpanna haißt? Da Maitla
nooha luaga und aswiaviil noohalaufa

- Nussa, wiitar! Bejm Bääraloch brüllsch:
Bundi Tschaschper, buondschorno Pietro,
wüüsand iar no, wia miar säbmool
Und bejm Metzgartöörli schtuunsch übar
d Maria-Menga, wo amool diina Schua-
larschatz gsii isch und jetz asoo in Braiti
ggangan isch -.

So, jetz muaß i abar gwüß goo. I wetti
denn vu demm Fäscht schu gäär nüüt
varpassa. Wiiwa la Griischa! ws

Kommentare
auf der Zürcher Bahnhofbrücke

«Der Storch will wohl nur deshalb

nicht von der Bahnhofbrücke weg, weil
das Niederdorf als Sumpfgebiet so nahe

ist.» Hell

«Nun wissen wir endlich, warum die
Zürcher mit dem Globusbau auf dem

Papierwerd noch zuwarten: weil sie so
tierfreundlich sind.» Lilli

